იჯარის ხელშეკრულება  #19-07/2022/01
ძირითადი პირობები

	ქ. ბორჯომი                                                                                  
	          .......2024.


1. 
ხელშეკრულების მხარეები

	1.1 მეიჯარე:
	სს „ბორჯომი ლიკანი ინტერნეიშენალი“

	საიდენტიფიკაციო კოდი:
	404408547

	იურიდიული მისამართი:
	ქ. ბორჯომი, მესხეთის ქუჩა N16

	ფაქტობრივი მისამართი:
	ქ. ბორჯომი, მესხეთის ქუჩა N16

	წარმომადგენელი, თანამდებობა:
	
კობა აბულაძე, დირექტორი

	საბანკო რეკვიზიტები:
	
სს „თიბისი“, ბანკის კოდიTBCBG22, 
ანგარიშის N[GE97TB7569736020100001]

	1.2 მოიჯარე:
	

	საიდენტიფიკაციო კოდი
	

	მისამართი:
	

	წარმომადგენელი, თანამდებობა:
	

	ელექტრონული ფოსტის მისამართი:
	

	საბანკო რეკვიზიტები
	


2.  იჯარის საგანი; საიჯარო ურთიერთობის პირობები

	2.1 იჯარის საგანი:
	მეიჯარის საკუთრებაში არსებული უძრავი ნივთი, რომელიც წარმოადგენს N64.23.05.031 საკადასტრო კოდით რეგისტრი​რებული უძრავი ნივთის ნაწილს და რომლის აღწერა მოცემულია ხელშეკრულების N2 დანართში, აუქციონის #  პირობები არის ამ ხელშეკრულების განუყოფელი ნაწილი

	2.2 იჯარის ვადა:
	12 (თორმეტი) კალენდარული თვე 

	2.3  მოიჯარეს იჯარის საგანი გადაეცემა შემდეგი მიზნით:
	იმ საქმიანობის განხორციელება, რომელიც არ ეწინააღმდე​გება ან არ შეესაბამება სს „ბორჯომი ლიკანი ინტერნეიშე​ნალის“ საქმიანობას. (გარე აქტივობები)

	2.3 2.4   განსაკუთრებული პირობები:
	


3.  ქირა

	3.1  ქირა:
	რეალიზებული მომსახურების ღირებულება (აუქციონით დადგენილი საიჯარო ქირის მინიმალური ღირებულება).

	3.2  ქირის გადახდის წესი:
	არაუგვიანეს საანგარიშო თვის მომდევნო თვის 5 რიცხვისა.




4.  დასკვნითი დებულებები

4.1  
ხელშეკრულების სხვა პირობები მოცემულია ხელშეკრულების სტანდარტულ პირობებში, რომელიც წარმოდგენილია ხელშეკრულების N1 დანართში. 
4.2 
ხელშეკრულებას აქვს 2 დანართი, მათ შორის დანართი N1 - იჯარის ხელშეკრულების სტანდარტული პირობები.
4.3  
ხელშეკრულების თითოეული დანართი წარმოადგენს ხელშეკრულების განუყოფელ ნაწილს.

მხარეთა ხელმოწერები

დანართი N1

იჯარის ხელშეკრულების სტანდარტული პირობები

1. ზოგადი ნაწილი

1.1. წინამდებარე დოკუმენტი წარმოადგენს მეიჯარესა და მოიჯარეს შორის დადებული ხელშეკრულების ნაწილს, მის სტანდარტულ პირობებს (შემდგომ – პირო​ბები).

1.2. თუ ხელშეკრულებაში სხვა რამ პირდაპირ არ არის გან​საზღვრული ან მისი კონტექსტიდან ერთმნიშვნელოვნად სხვა რამ არ გამომდინარეობს, ხელშეკ​რულებაში გამოყენებულ ტერმინებს აქვს შემდეგი მნიშვნელობა:
	დანართი 
	ხელშეკრულების ნებისმიერი დანართი, რომე​ლიც თან ერთვის ხელშეკრულებას. ხელშეკრულების თითოეული დანართი, მათ შორის წინამდებარე პირობები, წარმოად​გენს ხელშეკრულების განუყოფელ ნაწილს და მოქმედებს მასთან ერთად

	დღე
	კალენდარული დღე

	ეროვნული ვალუტა
	საქართველოს ეროვნული ვალუ​ტა

	კანონმდებლობა
	საქართველოს მოქმედი საკა​ნონმდებლო და კანონ​ქვემდე​ბარე ნორმატიული აქტები, აგრეთვე, საქართ​ველოს ნორმა​ტიულ აქტთა სისტემაში მოქცე​ული საერთაშორისო ხელშეკ​რულებები და შეთანხმებები

	იჯარის საგანი
	უძრავი ნივთი, რომელსაც მეიჯარე გადასცემს მოიჯარეს დრო​ებით სარგებლობაში და რომელიც აღწე​რილია ხელშეკრუ​ლების ძირითადი პირობების 2.1 პუნქტში და/ან N2 და​ნართში

	იჯარის ვადა
	ხელშეკრულების ძირითადი პირობების 2.2 პუნქტით განსაზღვ​რული დროის მონაკვეთი, რომლის განმავლობაში მეიჯარე მოიჯარეს გადასცემს იჯარის საგანს დროებით სარგებლობაში

	მეიჯარე
	სს „ბორჯომი ლიკანი ინტერნეიშენალი“, საიდენ​ტიფიკაციო კოდი 404408547

	მესამე პირი
	ნებისმიერი პირი, გარდა მხარეებისა

	მოიჯარე
	ნებისმიერი ფიზიკური და/ან იურიდიული პირი და/ან საქართ​ველოს ან სხვა ქვეყნის კანონმდებლო​ბით გათვალისწინებული სხვა ორ​განიზაციული წარ​მონაქმნი, რომელიც მეიჯარესთან დებს ხელშეკრუ​ლებას და რომლის დასახელება და რეკვი​ზიტები მითითე​ბულია ხელშეკრულების ძირითადი პირობების 1.2 პუნქტში

	მხარე
	მეიჯარე ან მოიჯარე კონტექსტის შესაბამისად

	მხარეები
	მეიჯარე და მოიჯარე  ერთდროულად

	ნივთობრივად უნაკლო იჯარის სა​განი
	უძრავი ნივთი, რომელსაც აქვს მხარეთა შორის  შეთანხმებული ყველა თვისება და ვარგის​ია ხელშეკრულებით გათვალისწინე​ბუ​ლი საქმიანობისათვის და/ან ჩვეულებრი​ვი გამოყენებისათვის

	სამუშაო დღე
	დღე, გარდა შაბათისა და კვირისა, აგრეთვე კანონმდებლობით დადგენილი უქმე დღეებისა

	უცხოური ვალუტა
	ნებისმიერი ვალუტა, გარდა ეროვნული ვალუტისა

	უფლებრივად უნაკლო იჯარის სა​განი
	უძრავი ნივთი, რომელთან მიმართებაშიც მესამე პირს არ შეუძლია წაუყენოს მოიჯარეს  მოთხოვნები 

	ქირა
	თანხა, რომელსაც მოიჯარე უხდის მეიჯარეს იჯარის საგნით ერთი თვით სარგებლობის სანაცვლოდ. ამასთან, ქირა მოიცავს საქართველოს საგადასახადო კოდექსით გათვალისწინებულ ყველა გადასახადს, მათ შორის დამატებული ღირებულების გა​დასახადს, აგრეთვე - იჯარის საგნის ელექტროენერგიით მო​მარაგების ხარჯს

	ხელშეკრულება
	მხარეთა შორის დადებული იჯარის ხელშეკრულება, რომელიც შედგება ხელშეკრულების ძირითადი პირობებისგან და წინამდე​ბარე პირობებისგან და რომლის თანახმადაც, მეიჯარე  მოიჯა​რეს გადასცემს იჯარის საგანს დროებით სარგებლობაში, ხოლო მოიჯარე ვალდებულია გადაუხადოს მეიჯარეს ქირა 


2. ხელშეკრულების საგანი

2.1. მეიჯარე იჯარის ვადით სარგებლობაში გადასცემს მოიჯარეს იჯარის საგანს.
2.2. იჯარის საგანი მოიჯარეს გადაეცემა ხელშეკრულების ძირითადი პირობების 2.3 პუნქტით განსაზღვრული მიზნით გამოყენებისათვის. 
2.3. ამ ხელშეკრულებაზე ხელმოწერით მოიჯარე ადასტურებს, რომ მეიჯარემ გადასცა, ხოლო მოიჯარემ მიიღო იჯარის საგანი.
2.4. მოიჯარის განცხადებით ხელშეკრულების ხელმოწერამდე მან შეამოწმა იჯარის საგნის ნივთობრივი და უფლებრივი მდგომარეობა. მოიჯარე აცხადებს, რომ იჯარის საგანი არის უფლებრივად და ნივ​თობრივად უნაკლო. 
2.5. იჯარის ვადის დაწყების თარიღია ხელშეკრულების გაფორმების თარიღი.

3. იჯარის საგნით სარგებლობისა და მხარეთა თანამშრობლობის პირობები
3.1. მოიჯარის მიერ ამ  ხელშეკრულების შესაბამისად იჯარის საგნით სარგებლობის უფლება გულისხმობს იჯარის საგნით თავისუფალი და უწყვეტი სარგებლობის უფლებას (ამ მუხლის 3.17 პუნქტის პირობების დაცვით) ხელშეკრულების ძირითადი პირობების 2.3 პუნქტში მითითებული საქმიანობის განსახორცი​ელებლად.
3.2. მხარეები თანხმდებიან, რომ მოიჯარეს არ აქვს უფლება, მეიჯარის წერილობითი ნებართვის გარეშე იჯარის საგნის კედლებზე (იგულისხმება როგორც შიდა, ისე გარე კედლები) და/ან ვიტრაჟებზე განათავსოს ნებისმიერი საინფორმაციო, მათ შორის სარეკლამო, მასალა, აგრეთვე - სასაქონლო ნიშანი. მეიჯარის თანხმობის შემთხვევაში ნებისმიერი ასეთი მასალის განთავსების შედეგებზე (მათ შორის სასაქონლო ნიშნის მესაკუთრის მიმართ პასუხისმგებლობა, კანონმდებლობით გათვა​ლისწინებული პასუხისმგებლობა) პასუხისმგებელია მოიჯარე.
3.3. მეიჯარეს უფლება აქვს მოსთხოვოს მოიჯარეს იჯარის საგნის დაზღვევა. ასეთი მოთხოვნის შემთხვევაში მოიჯარე ვალდებულია, მოთხოვნაში მითითებულ ვადაში, რომელიც არ უნდა იყოს 7 დღეზე ნაკლები (ხოლო ვადის მიუთითებლობის შემთხვევაში მოთხოვნის მიღებიდან არაუგვიანეს 10 დღეში), დააზღვიოს იჯარის საგანი სულ მცირე შემდეგი რისკებისაგან: ხანძარი, მიწისძვრა, წყალდიდობა. ამასთან, სადაზღვევო კომპანია და სადაზღვევო ხელშეკრულების პირობები წინასწარ უნდა შეთანხმდეს წერილობით მეიჯარესთან. დაზღვევის ბენეფიციარი უნდა იყოს მეიჯარე. სადაზღვევო შემთხვევის დადგომის შემთხვევაში სადაზღვევო კომპანიის მიერ ასანაზღაურებელი თანხა საკმარისი უნდა იყოს იჯარის საგნის სრულად აღსადგენად.

3.4. მოიჯარეს უფლება არ აქვს, მეიჯარის წერილობითი ნებართვის გარეშე, ქვეიჯარით გასცეს იჯარის საგანი ან მისი რომელიმე ნაწილი. 
3.5. მოიჯარეს უფლება არ აქვს, მეიჯარის წერილობითი ნებართვის გარეშე, შეცვალოს იჯარის საგნის გამოყენების მიზნობრიობა და გამოიყენოს სხვა მიზნით, ვიდრე ეს მითითებულია ხელშეკრულების ძირითადი პირობების 2.3 პუნქტში.
3.6. მოიჯარე ვალდებულია, შეინარჩუნოს იჯარის საგნის მდგომარეობა ხელშეკრულების მოქმედების მთელი პერიოდის განმავლობაში იზრუნოს იჯარის საგნის სათანადო მოვლაზე, არ დაუშვას როგორც უშუალოდ იჯარის საგნის მდგომარეობის გაუარესება (გარდა ნორმალური ცვეთისა), ისე - იმ შენობა-ნაგებობის, რომელშიც განთავსებულია იჯარის საგანი, აგრეთვე - საერთო სარგებლობის საკომუნი​კაციო, მომარაგების (ელექტრომომარაგება, წყალმომარაგება და ა.შ.), კანალიზაციისა და სხვა სისტემების ფუნქციონირების შეფერხება.

3.7. მეიჯარე უფლებამოსილია, ნებისმიერ დროს შეამოწმოს იჯარის საგნის მდგომარეობა. მეიჯარე აგრეთვე უფლებამოსილია, იჯარის საგანი დაათვალიერებინოს მესამე პირებს, მათ შორის ბანკ(ებ)ის წარმომადგენლებს, აუდიტორებს, პოტენციურ შემძენს/მოიჯარეს. ამასთან, ასეთი დათვალიერებისას მნიშვნელოვნად არ უნდა შეფერხდეს მოიჯარის მიერ იჯარის საგანში წარმოებული საქმიანობა, გათვალისწინებული ხელშეკრულების ძირითადი პირობების 2.3 პუნქტში. ამ პუნქტის მიზნებისათვის მოიჯარე ვალდებულია, ითანამშრომლოს მეიჯარესთან - მეიჯარისათვის მისაღებ, გონივრულ დროს, შესაძლებლობა მისცეს მეიჯარეს და/ან მის წარმომადგენელს შევიდნენ, დაათვალიერონ და/ან სხვაგვარად შეისწავლონ იჯარის საგნის მდგომარეობა.
3.8. მოიჯარე ვალდებულია, აანაზღაუროს ნებისმიერი ზიანი, რომელსაც მეიჯარე (ან მისი რომელიმე სხვა მოიჯარე, კლიენტი, სტუმარი) განიცდის მოიჯარის (ან მასთან დაკავშირებული პირების) ქმედებების შე​დეგად, მათ შორის - ისეთი ქმედებების შედეგად, რომელიც დაკავშირებულია ხელშეკრულების ან კანონმდებლობის მოთხოვნების დარღვევასთან.
3.9. მოიჯარე ვალდებულია:
3.9.1. უზრუნველყოს ქირის გადახდა ხელშეკრულების ძირითადი პირობებით დადგენილი ოდე​ნობითა და წესით;
3.9.2. იჯარის ვადის გასვლისას ან ხელშეკრულების სხვა მიზეზით შეწყვეტის შემთხვევაში შეწყვეტიდან 5 (ხუთი) დღეში დაცალოს იჯარის საგანი და დაუბრუნოს მეიჯარეს; 
3.9.3. იჯარის საგანი გამოიყენოს მხოლოდ ხელშეკრულებით გათვალისწინებული მიზნებისათვის და ამ მიზნიდან გამომდინარე საქმიანობისათვის;
3.9.4. იჯარის ვადის გასვლისას ან ხელშეკრულების ვადამდე შეწყვეტის შემთხვევაში მეიჯარეს დაუბრუნოს იჯარის საგანი იმავე მდგომარეობაში, რა მდგომარეობაშიც ჩაიბარა მეიჯარისაგან (ბუნებრივი ცვეთის, ამორტიზაციისა და ხელშეკრულებით გათვალისწინებული (ასეთის არსებობის შემთხვევაში) სარემონტო სამუშაოების გათვალისწინებით); 
3.10. მეიჯარე არ არის ვალდებული, უზრუნველყოს იჯარის საგნის მომარაგება კომუნიკაციით (ინტერნეტი, ტელეფონი და სხვა), გარდა ელექტრო ენერგიისა. 
3.11. მეიჯარე უფლებამოსილია გადააგდოს, გაანადგუროს ან სხვაგვარად განკარგოს იჯარის შეწყვეტის შემდეგ იჯარის საგანში დარჩენილი ნივთები, მიუხედავად იმისა, თუ ვის საკუთრებას წარმოადგენს ეს ნივთები. 

3.12. მეიჯარის წერილობითი ნებართვით, მეიჯარესთან წინასწარ შეთანხმებული პროექტის (იგულისხმება იჯარის საგნის რემონტის შემდგომი მაკეტი, ილუსტრაცია და/ან სხვაგვარი ვიზუალური მასალა) შესაბამისად, მოიჯარეს უფლება აქვს, განახორციელოს იჯარის საგნის რემონტი. 
3.13. ამ მუხლის 3.12 პუნქტის შესაბამისად განხორციელებული რემონტის ხარჯი მეიჯარის მიერ შეიძლება ანაზღაურდეს მხოლოდ იმ შემთხვევაში, თუ იჯარის ვადამდე შეწყვეტა ხდება უმიზეზოდ, მეიჯარის ინიციატივით. ყოველგვარი ეჭვისა და გაუგებრობის გამორიცხვის მიზნით მხარეები თანხმდე​ბიან, რომ თუ იჯარის შეწყვეტის ინიციატორია მოიჯარე ან იჯარის შეწყვეტა ხდება მოიჯარის მიერ ხელშეკრულების და/ან კანონმდებლობის დარღვევის მიზეზით, აგრეთვე თუ იჯარის შეწყვეტის მიზეზია სასტუმროს ფუნქციონირების შეჩერება/შეწყვეტა, რემონტის ხარჯები ანაზღაურებას არ ექვემდებარება. ამასთან, იმ შემთხვევაში, თუ იჯარის ვადა შეადგენს ან აღემატება 2 (ორი) წელს (მათ შორის თუ იჯარის ვადის გაგრძელებ(ებ)ის შედეგად იჯარის ვადა ჯამურად შეადგენს ან აღემატება 2 წელს), რემონტის ხარჯები ანაზღაურებას არ ექვემდებარება, თუ იჯარის შეწყვეტა მოხდება იჯარის ძალაში შესვლიდან 2 (ორი) წლის გასვლის შემდეგ, მიუხედავად შეწყვეტის მიზეზისა.
3.14. ამ მუხლის 3.13 პუნქტით გათვალისწინებულ შემთხვევაში რემონტისათვის გაწეული ფაქტიური ხარჯის ოდენობა უნდა განისაზღვროს სსიპ ლევან სამხარაულის სახელობის სასამართლო ექსპერტიზის ეროვნული ბიუროს ან მეიჯარისთვის მისაღები სხვა ექსპერტის მიერ გაცემული დასკვნით (დასკვნის შედგენის მეთოდოლოგია უნდა შეთანმხდეს მეიჯარესთან, დასკვნის მომზადების ხარჯი გაღებული უნდა იქნეს მოიჯარის მიერ). ამასთან, მიუხედავად ექსპერტიზის ბიუროს დასკვნისა, დაუშვებელია ანაზღაურება აღემატებოდეს მოიჯარის მიერ ფაქტობრივად გაწეული ხარჯების ოდენობის 3.15 პუნქტით განსაზღვრულ პროპორციულ ოდენობას. ამ პუნქტით გათვალისწინებული დასკვნის არარსებობის შემთხვევაში იგულისხმება, რომ ხარჯები ნულის ტოლია და ანაზღაურებას არ ექვემდებარება.
3.15. ამ მუხლის 3.12-3.14 პუნქტების შესაბამისად ასანაზღაურებელი ხარჯი მეიჯარის მიერ ანაზღაურდება ხარჯისა და იჯარის ვადის (დარჩენილი ვადის) პროპორციის პრინციპით. კერძოდ, ასანაზღაურებელი ხარჯი 100%-ით ანაზღაურებას ექვემდებარება იჯარის ვადის დაწყებისთანავე იჯარის შეწყვეტის შემთხვევაში. შესაბამისად, ასანაზღაურებელი ხარჯი ანაზღაურდება იმ ვადის პროპორციულად, რა ვადაც იყო დარჩენილი იჯარის შეწყვეტის მომენტში იჯარის ვადის დასრულებამდე.
3.16. მოიჯარის მიერ განხორციელებული  მიმდინარე რემონტის (ასეთის არსებობის შემთხვევაში) ხარჯები, მათ შორის ამ მუხლის 3.12 პუნქტის შესაბამისად განხორციელებული რემონტის დასრულების შემდგომ განხორციელებული მიმდინარე რემონტის ხარჯები, არ ექვემდებარება ანაზღაურებას. ამ ხელშეკრულების მიზნებისათვის მიმდინარე რემონტში იგულისხმება ისეთი მცირე დაზიანებების აღმოფხვრა, როგორიცაა ნათურების შეცვლა, სახელურების შეკეთება/შეცვლა, დაზიანებული კედლის და/ან ვიტრაჟის აღდგენა/გამოცვლა და სხვა მსგავსი სამუშაოები.
3.17. იმის გათვალისწინებით, რომ იჯარის საგანი წარმოადგენს მეიჯარის საკუთრებაში არსებული უძრავი ქონების ნაწილს, და რომ ამ უძრავ ქონებაში მოქმედებს და იმოქმედებს მეიჯარის მიერ დადგენილი უსაფრთხოების, გადაადგილების, ქცევის და/ან სხვა წესები, მოიჯარე ვალდებულია უზრუნველყოს მისი მისი ყველა თანამშრომლის/დაქირავებული პირის თუ წარმომადგენლის მიერ ზემოხსენებული წესების დაცვა. ყოველგვარი გაუგებრობის გამორიცხვის მიზნით მხარეები თანხმდებიან, რომ ამგვარი წესების დარღვევა შეიძლება გახდეს მეიჯარის მხრიდან ამ ხელშეკრულების შეწყვეტის საფუძველი; გარდა ამისა მეიჯარე უფლებამოსილია, არ დაუშვას მოიჯარე (მისი ნებისმიერი თანამშრომელი/დაქირავე​ბული პირი ან თანამშრომელი) იჯარის საგანში, სანამ უზრუნველყოფილი არ იქნება მეიჯარის ტერიტორიაზე არსებული წესების დაცვა. მხარეები აგრეთვე თანხმდებიან, რომ ამ პუნქტით გათვალისწინებულ შემთხვევებში (გარდა ხელშეკრულების შეწყვეტისა) მოიჯარე ვალდებულია უზრუნველყოს ქირის გადახდა, მიუხედავად იმისა სარგებლობდა თუ არა იჯარის საგნით.
3.18. მოიჯარემ უნდა უზრუნველყოს იჯარის საგანში მეიჯარის სტუმრებისათვის მინიმუმ 10 სახის ტურის შეთავაზება (რეკომენდებული ტურები და აქტივობებია: ველო ტური, თევზაობა, პიკნიკი ბუნებაში, კულინარიული ტური, აგრო ტურები, ღვინის ტური, ჯომარდობა, საცხენოსნო ტური, ფოტო ტური, სხვადასხვა ექსკლუზიური ტურები). ამ მიზნით მოიჯარემ საჭიროების შემთხვევაში უნდა უზრუნველყოს იჯარის საგანში წარმო​მადგენლის ყოფნა, რომელიც უზრუნველყოფე ტურების შესახებ ინფორმაციის მეიჯარის სტუმრებისათვის გაცნობას, ტურების რეალიზაციას და სხვა დაკავშირებულ საქმიანობას.
3.19. მხარეები თანხმდებიან რომ, საიჯარო (ქირავნობის) ურთიერთობებიდან გამომდინარე მეიჯარის მოთხოვნების უზრუნველსაყოფად მეიჯარეს აქვს გირავნობის უფლება მოიჯარის მიერ იჯარის საგანში შეტანილ ნივთებზე და ამ მიზნით უფლებამოსილია, ხოლო მოიჯარე თანახმაა მეიჯარემ შეზღუდოს მოიჯარის საქმიანობა, ასევე დააკავოს და არ გაატანოს ნივთები მოიჯარეს, მეიჯარის მოთხოვნის დაკმაყოფილებამდე.
4. ანგარიშსწორების წესი

4.1. ქირის ოდენობა განისაზღვრება ხელშეკრულების ძირითადი პირობების 3.1 პუნქტით.

4.2. ქირის გადახდის წესი განისაზღვრება ხელშეკრულების ძირითადი პირობების 3.2 პუნქტით.
4.3. ქირის უცხოური ვალუტით განსაზღვრის შემთხვევაში, მოიჯარე მეიჯარეს ქირას გადაუხდის ეროვნული ვალუტით გადახდის დღისათვის საქართველოს ეროვნული ბანკის მიერ დადგენილი გაცვლითი კურ​სის შესაბამისად.

4.4. მხარეები თანხმდებიან, რომ ქირა უცვლელი იქნება იჯარის ვადის განმავლობაში, თუ მხარეები დამატებით სხვა რამეზე არ შეთანხმდებიან. ამასთან, თუ იჯარის ვადის განმავლობაში დაწესდება ახალი გადასახადები და/ან გაიზრდება კანონმდებლობით არსებული გადასახადების განაკვეთი, მეიჯარეს ექნება უფლება გაზარდოს ქირა დაწესებული/გაზრდილი გადასახადის შესაბამისად, ხოლო მოიჯარე ვალდებული იქნება გადაიხადოს შესაბამისად გაზრდილი ქირა.

4.5. ქირის გადახდა ხდება უნაღდო ანგარიშსწორებით. თუ მეიჯარის მიერ მოიჯარეს სხვა საბანკო რეკვიზიტი არ ეცნობება, ქირა გადარიცხული იქნება ხელშეკრულების ძირითადი პირობების 1.2 პუნქტში მითითებულ ანგარიშზე.
4.6. მოიჯარის სახელშეკრულებო ვალდებულების შესრულების უზრუნველყოფის მიზნით, საგარანტიო თანხა წარმოადგენს დეპოზიტს მეიჯარის სასარგებლოდ და რჩება მეიჯარის მფლობელობაში, რომელიც ხელშეკრულებით დადგენილი მოიჯარის მიერ ვალდებულებების ჯეროვნად შესრულების შემთხვევაში, ხელშეკრულების ან საიჯარო ურთიერთობის შეწყვეტის დროს მეიჯარის გადაწყვეტილებით დაუბრუნდება მოიჯარეს ან ჩაეთვლება მოიჯარეს ბოლო გადახდის ანგარიშში იმ დროისთვის გადასახდელი ქირის ოდენობით. იმ შემთხვევაში, თუ ბოლო თვის საიჯარო ქირა ნაკლები იქნება დეპოზიტზე, მეიჯარე დაუბრუნებს მოიჯარეს არსებულ სხვაობას. თუ  ბოლო თვის საიჯარო ქირა მეტი იქნება დეპოზიტზე, მოიჯარე ვალდებულია დაუყოვნებლივ აუნაზღაუროს მეიჯარეს არსებული სხვაობა.
4.7. მოიჯარის მიერ ამ ხელშეკრულებით დადგენილი ვალდებულების დარღვევის შემთხვევაში, მეიჯარე უფლებამოსილია დეპოზიტით დაიკმაყოფილოს მოთხოვნა. 
5. ხელშეკრულების შეწყვეტა
5.1. ხელშეკრულება შესაძლებელია შეწყდეს შემდეგ შემთხვევებში:
5.1.1. იჯარის ვადის გასვლის გამო;
5.1.2. მხარეთა წერილობითი თანხმობის შემთხვევაში;
5.1.3. ხელშეკრულებითა და კანონმდებლობით გათვალისწინებულ სხვა შემთხვევებში;
5.1.4. მეიჯარის მიერ, თუ მოიჯარე, მიუხედავად გაფრთხილებისა, არღვევს ხელშეკრულებით ან კანონმდებლობით დადგენილ ვალდებულებას, მათ შორის თუ აზიანებს იჯარის საგანს ან ქმნის იჯარის საგნის დაზიანების რეალურ საშიშროებას;
5.1.5. მეიჯარის მიერ, მოიჯარისათვის იჯარის შეწყვეტამდე 1 თვით ადრე გაგზავნილი წერილობითი შეტყობინების საფუძველზე.

5.2. მოიჯარეს არ აქვს უფლება იჯარის ვადის გასვლამდე შეწყვიტოს ხელშეკრულება. მიუხედავად ამ დათქმისა, თუ მოიჯარის ინიციატივით ან მისგან გამომდინარე ნებისმიერი მიზეზით იჯარა შეწყდება იჯარის ვადის ამოწურვამდე, მოიჯარე ვალდებულია მეიჯარეს გადაუხადოს ქირა იჯარის ვადის დასრუ​ლებამდე დარჩენილი მთელი პერიოდისათვის. 
5.3. მხარეები თანხმდებიან, რომ ხელშეკრულებით გათვალისწინებული ნებისმიერი საფუძვლით იჯარის შეწყვეტის შემთხვევაში მეიჯარე უფლებამოსილია ცალმხრივად, მოიჯარის თანხმობის გარეშე, მი​მართოს საჯარო რეესტრს და მოითხოვოს იჯარის შესახებ ჩანაწერის (ასეთის არსებობის შემთხვევაში) გაუქმება/ამოშლა შესაბამისი ამონაწერიდან. 
6. კომუნიკაცია მხარეებს შორის
6.1. მხარეებს შორის ნებისმიერი ოფიციალური ურთიერთობა უნდა ატარებდეს წერილობით ფორმას. მხარისათვის გათვალისწინებული წერილობითი შეტყობინება მას შეიძლება მიეწოდოს პირადად ან გაეგზავნოს კურიერის (მათ შორის, საერთაშორისო კურიერის) ან საფოსტო გზავნილის (მათ შორის, დაზღვეული წერილის) საშუალებით. ოპერატიულობის მიზნით და ქვემოთ მოცემული დებულებების გათვალისწინებით, დასაშვებია მოიჯარისთვის შეტყობინების მიწოდება ელექტრონული ფოს​ტის, მოკლე ტექსტური შეტყობინების ან მეიჯარის მიერ დადგენილი ნებისმიერი სხვა ოპერატიული საშუალებით გაგზავნის გზით.
6.2. მხარეები თანხმდებიან, რომ ხელშეკრულების ფარგლებში, მათ შორის ხელშეკრულებიდან გამომ​დინარე დავის წარმოების ფარგლებში (იგულისხმება სასამართლო უწყებისა და დოკუმენტაციის ჩაბარებაც), ხელშეკრულების ძირითადი პირობების 1.2 პუნქტში მითითებული ელექტრონული ფოს​ტის მისამართზე გაგზავნილი შეტყობინება ითვ​ლება მოიჯარისთვის ოფიციალურად ჩაბარებულად. 
6.3. შეტყობინება ჩაბარებულად ითვლება ადრესატის მიერ მისი მიღების დღეს თუ შეტყობი​ნების მიღება დადასტურებულია ადრესატის მიერ (მათ შორის, ელექტრონული დოკუმენ​ტით, ქვითრით, შეტყო​ბინების შესაბამისი სხვა საშუალებით და ა.შ.). თუ შეტყობინების მიღება არ არის დადასტურებული ადრესატის მიერ, ნებისმიერი ასეთი შეტყობინება მიიჩნევა სათანადო წესის შესაბამისად გაგზავნილად და მიღებულად:
6.3.1. კურიერის ან დაზღვეული საფოსტო გზავნილის მეშვეობით წერილობითი შეტყობინების  გაგ​ზავნის შემთხვევაში – ჩაბარების დადასტურების თარიღის დღეს; 
6.3.2. ელექტრონული ფოსტის, მოკლე ტექსტური შეტყობინების ან/და სხვა ელექტრო​ნული საშუალებით გაგზავნის შემთხვევაში – შესაბამისი შეტყობინების ადრესატის მიერ მიღების და​დასტურების თარიღიდან ან შესაბამისი ქმედების განხორციელებით შეტყობი​ნების მიღების დადასტურების თარიღიდან;
6.3.3. მეიჯარის მიერ შეთავაზებული ნებისმიერი ოპერატიული საშუალებით გაგზავნის შემ​თხვე​ვაში, მათ შორის ამ მუხლის 6.3.2 პუნქტში მითითებული საშუალებებით, შეტყობინების მოიჯარისათვის გაგზავნის შემთხვევაში – გაგზავნის თარიღიდან მეორე სამუშაო დღეს (იმ შემთხვევაშიც კი, თუ შეტყობინების მიღების დადასტურება არ მოხდება ამ მუხლის წინა პუნქტში მითითებული წესით), თუკი სხვაგვარად არ იქნა გათვალისწინე​ბული კო​მუნიკაციის ამგვარი საშუალებების გამოყენებაზე მეიჯარის მიერ დადგენილი წესებითა და პროცე​დურებით. 
6.4. შეტყობინება ჩაბარებულად ითვლება იმ შემთხვევაშიც, თუ შეტყობინების გამგზავნ მხარეს შეტყო​ბინება დაუბრუნდება გაგზავნილ მისამართზე შეტყობინების ადრესატის ადგილ​სამყოფელის არარსე​ბობის გამო, ადრესატი უარს განაცხადებს შეტყობინების მიღებაზე, ან თავს აარიდებს მის მიღებას. 
6.5. მხარეები ურთიერთობას განახორციელებენ ხელშეკრულების ძირითადი პირობების პირველ მუხლში მითითებულ მისამართზე. მხარე ვალდე​ბულია აღნიშნული მისამარ​თ(ებ)ის ან მათი რომელიმე მო​ნაცემის ცვლილების შესახებ დროულად აც​ნობოს მეორე მხარეს, წინააღმდეგ შემთხვევაში, მხარის მიერ აღნიშნულ მისამართზე გაგზავნილი შეტყობინება ჩაითვლება ჯეროვნად ჩაბარებულად. 
6.6. მხარეთა განცხადებით, ამ პუნქტში მითითებული წესით კომუნიკაცია წარმოადგენს კომუნიკაციის გონივ​რულ და მოსახერხებელ ფორმას.

7.  
უფლებების და ვალდებულებების გადაცემა
7.1. მოიჯარეს უფლება არ აქვს, მეიჯარის წერილობითი ნებართვის გარეშე, მესამე პირს დაუთმოს ხელშეკრულებიდან გამომდინარე უფლებები და/ან მესამე პირს გადააკისროს ხელშეკრულებით ნაკისრი ვალდებულებები. 
7.2. მეიჯარე უფლებამოსილია, მოიჯარის წერილობითი ნებართვის გარეშე, მესამე პირს დაუთმოს ხელშეკრულებიდან გამომდინარე უფლებები. 
8.  
მხარეთა პასუხისმგებლობა
8.1. მხარეები პასუხს აგებენ ხელშეკრულებიდან და კანონმდებლობიდან გამომ​დინარე ვალდებულებების დარღვევისათვის. მოიჯარემ მეიჯარეს უნდა აუნაზღაუროს ხელშეკრულების, აგრეთვე კანონმდებ​ლობის დარღვევით გამოწვეული ნებისმიერი პირ​დაპირი და არაპირდაპირი ზიანი. ხელშეკრულებიდან გამომდინარე მეიჯარის პასუხისმგებლობა შეზღუდულია მხოლოდ მოიჯარისათვის მიყენებული პირდაპირი ზიანით. ამასთან, მეიჯარის პასუხისმგებლობის მაქსიმალური ოდენობა, რომელიც მოიცავს მოიჯარის ნებისმიერ მოთხოვნას, მათ შორის სასამართლო ხარჯებს, ხარჯებს წარმომადგენლებისა (მათ შორის ადვოკატები) და ექსპერტებისათვის, არ შეიძ​ლება აღემატებოდეს ხელშეკრულების ძირი​თადი პირობების 3.1 პუნქტში მითითებული ქირის ორმაგ ოდენობას.

8.2. თუ მოიჯარე დაარღვევს ქირის გადახდის ვადას, მეიჯარე უფლებამოსილია მოიჯარეს მოსთხოვოს, ხოლო ასეთი მოთხოვნის შემთხვევაში მოიჯარე ვალდებულია მეიჯარეს გადაუხადოს პირგასამტეხლო - ქირის 0.1%-ის ოდენობით ყოველი ვადაგადაცილე​ბული დღისათვის.

8.3. თუ მოიჯარე დაარღვევს ხელშეკრულების სტანდარტული პირობების მე-3 მუხლის 3.9.2 ქვეპუნქტით გათვალისწინებულ ვალდებულებას, მეიჯარე უფლებამოსილია მოსთხოვოს, ხოლო ასეთი მოთხოვნის შემთხვევაში მოიჯარე ვალდებულია მეიჯარეს გადაუხადოს შესაბამისი პერიოდის (იჯარის შეწყვეტიდან იჯარის საგნის დაბრუნებამდე პერიოდის) ქირა და პირგასამტეხლო - ქირის 0,25%-ის ოდენობით ყოველი ვადაგადაცილებული დღისათვის.

9.  
პრეტენზიები და დავები
9.1. ხელშეკრულების ირგვლივ წამოჭრილი ნებისმიერი დავა (მათ შორის, ხელშეკრულების არსე​ბობასთან, ინტერპრეტაციასთან, შესრულებასთან და აღსრულებასთან დაკავშირებით) წყდება მოლაპა​რა​კებით. დავის მოუგვარებლობის შემთხვევაში, მხარეები მიმართავენ სასამართლოს. ამასთან, საქართველოს სამოქალაქო საპროცესო კოდექსის 268-ე მუხლის 11 ნაწილის თანახმად, მხარეები თანხმ​დებიან, რომ პირველი ინსტანციის სასამართლოს მიერ მეიჯარის სასარგებლოდ მიღებული გადაწყვე​ტილება დაუყოვნებლივ მიექცეს აღსასრულებ​ლად.
10. დასკვნითი დებულებები
10.1. მხარეები ადასტურებენ, რომ ხელშეკრულების შინაარსი ზუსტად გამოხატავს მხარეთა ნებას და რომ მათ მიერ ნების გამოვლენა მოხდა ხელშეკრულების  შინაარსის გონივრული განსჯის შედეგად და არა მარტოოდენ სიტყვა-სიტყვითი მნიშვნელობიდან გამომდინარე.

10.2. მხარეთა წერილობითი შეთანხმებით შესაძლებელია ხელშეკრულებაში ცვლილებებისა და დამატე​ბების შეტანა. ხელშეკრულებაში შეტანილი ნებისმიერი ცვლილება და/ან დამატება წარმოადგენს ხელშეკრუ​ლების განუყოფელ ნაწილს. 
10.3. თუ ხელშეკრულების რომელიმე დებულება ბათილია ან მომავალში გახდება ბათილი, აღნიშნული არ გამოიწვევს მთლიანი ხელშეკრულების ბათილობას. ხელშეკრულების დანარჩენი მუხ​ლები/პუნქტები განაგრძობენ მოქმედებას ბათილი დებულების გარეშე.
10.4. თუ ხელშეკრულების ძირითადი პირობებით სხვაგვარად არ არის განსაზღვრული, ხელშეკრულება ძალაში შედის მხარეთა მიერ მისი ხელმო​წერის მომენტიდან და მოქმედებს მხარეთა მიერ ნაკისრი ვალდებულებების სრულად შესრულებამდე. ხელშეკრულების ხელმოწერის თარიღად მიიჩნევა ხელშეკრულების ძირითად პირობებში მითითებული თარიღი. 

10.5. ხელშეკრულების გაფორმებასთან/დასრულებასთან ან რეგისტრაციასთან (ასეთის აუცილებლობის შემთხვევაში) დაკავშირებული ყველა ხარჯი (ამგვარის არსებობის შემთხვევაში), რაც მოიცავს და არ შემოიფარგლება, სანოტარო, სარეგისტრაციო, თარგმანის, დამოწმების მოსაკრებლით და სხვა ფინანსური გადასახადებით, გაიწევა მოიჯარის მიერ.

10.6. ხელშეკრულებით მხარეთათვის მინიჭებული არანაირი უფლება ან კომპენსაციის საშუალება არ გამორიცხავს ან არ აუქმებს ნებისმიერ სხვა უფლებას, რომელიც შესაძლოა მეიჯარეს წარმოეშვას კანონმდებლობის თანახმად. ამასთან, მხარეები თანხმდებიან, რომ ხელშეკრულების დადებით მეიჯარე უარს არ ამბობს ხელშეკრულების დადებამდე წარმოშობილ რომელიმე უფლებაზე და შესაბამისად, მოიჯარე არ თავისუფლდება ხელშეკრულების დადებამდე სხვა სამართლებრივი საფუძვლით მეიჯარის მიმართ წარმოშობილი ვალდებულებების (ასეთის არსებობის შემთხვევაში) შესრულებისაგან.

10.7. იმ შემთხვევებში, რომლებიც არ არის გათვალისწინებული ხელშეკრულებით, მხარეები იხელმძღვა​ნელებენ კანონმდებლობით დადგენილი შესაბამისი ურთიერთობის მარეგული​რებელი ნორმებით და/ან დამატებით შეთანხმებული პირობე​ბით.

10.8. ხელშეკრულება შედგენილია ქართულ ენაზე. იმ შემთხვევაში, თუ არსებობს ხელშეკრუ​ლების არა​ქართულენოვანი ვერსია და ქართულ და არაქართულ ვერსიებს შორის აღმოჩნ​დება წინა​აღმდეგობა, უპირატესობა მიენიჭება ხელშეკრულების ქართულენოვან ვერსიას.

10.9. თუ იჯარის ვადა აღემატება 1 წელს, ხელშეკრულება იდება თანაბარი იურიდიული ძალის მქონე 3 (სამი) ეგზემპლარად. მხარეებს გადაეცემა თითო ეგზემპლარი, ხოლო ერთი ეგზემპლარი წარედგინება საჯარო რეესტრს. 

10.10. თუ იჯარის ვადა არ აღემატება 1 წელს, ხელშეკრულება იდება თანაბარი იურიდიული ძალის მქონე 2 (ორი) ეგზემპლარად. მხარეებს გადაეცემა თითო ეგზემპლარი.

10.11. ხელშეკრულების დამოწმებასთან და/ან რეგისტრაციასთან დაკავშირებული ნებისმიერი ხარჯი ეკისრება მოიჯარეს.

· იჯარის საგანი:
                   სს „ბორჯომი ლიკანი ინტერნეიშენალის“ საკუთრებაში არსებული:
· 5 კვ.მ. ფართობი, მდებარე ქ. ბორჯომში, მესხეთის ქ. №16, N64.23.05.031 საკადასტრო კოდით რეგისტრი​რებულ მიწის ნაკვეთზე დამაგრებული შენობა N8-ის (სასტუმრო „ბორჯომი-ლიკანის“ ძირითადი შენობის) პირველ სართულზე, ჰოლში, ცენტრალურ შემო​სასვლელ​თან
	

	· განსაკუთრებული პირობები: 
1. სახელშეკრულებო მოთხოვნის (ვალდებულების) შესრულების უზრუნველყოფის მიზნით, საგარანტიო თანხა 600 ლარი გადადის დეპოზიტად მეიჯარის სასარგებლოდ, რომელიც ხელშეკრულებით დადგენილი მოიჯარის მიერ ვალდებულებების ჯეროვნად შესრულების შემთხვევაში, ხელშეკრულების ან საიჯარო ურთიერთობის შეწყვეტის დროს მეიჯარის გადაწყვეტილებით დაუბრუნდება მოიჯარეს ან ჩაეთვლება მოიჯარეს ბოლო გადახდის ანგარიშში იმ დროისთვის გადასახდელი ქირის ოდენობით. იმ შემთხვევაში, თუ ბოლო თვის საიჯარო ქირა ნაკლები იქნება დეპოზიტზე, მეიჯარე დაუბრუნებს მოიჯარეს არსებულ სხვაობას. თუ  ბოლო თვის საიჯარო ქირა მეტი იქნება დეპოზიტზე, მოიჯარე ვალდებულია დაუყოვნებლივ აუნაზღაუროს მეიჯარეს არსებული სხვაობა.
2. მითითებულ ფართობში (საიჯარო ქონებაში) უნდა განახორციელოს მხოლოდ ტურ-ოპერატორის საქმიანობა, რომელიც არ ეწინააღმდეგება და შეესაბამება სს „ბორჯომი ლიკანი ინტერნეიშენალის“ საქმიანობას. ტურ ოპერატორმა უნდა შესთავაზოს სასტუმროს სტუმრებს მინიმუმ 4 სახის ტური (თევზაობა, ჯომარდობა, საცხენოსნო და კვადრო ტურები). ამ მიზნით ტურ ოპერატორმა, საჭიროების შემთხვევაში უნდა უზრუნველყოს იჯარის საგანში წარმომადგენლის ყოფნა, რომელიც უზრუნველყოფს ტურების შესახებ ინფორმაციის მეიჯარის სტუმრებისათვის გაცნობას, ტურების რეალიზაციას და სხვა დაკავშირებულ საქმიანობას.
5.  
8.  


........……….......... მეიჯარე
                                                                                      ...................................... მოიჯარე 

